
Fermer xojalıǵına jetkerilgen 1 mlrd 54 mln swm 
muǵdarındaǵı zıyan óndiriledi

Sociallıq tarmaqlarda tarqalǵan Kattaqwrǵonda elektr energiyasız qalǵan ıssıxana 35 mıń 
dollarlıq zıyan kórgenligi haqqındaǵı xabarlar úyrenip shıǵılǵanında bul jaǵday shınında 
da júz bergenligi anıqlandı.

Atap aytqanda "Kattaqwrǵon Valijon parranda" JShJ baslıǵı M.Uluǵmurodov keshki 
waqıtta rayon elektr tarmaqları kárxanası tárepinen 6 saat dawamında elektr energiyası 
úzip qoyılıwı aqibetinde 1 gektar maydandaǵı ıssıxanaǵa egilgen pomidor muzlap qalǵan 
hámde 231 mln swm zıyan jetkerilgenligin aytıp rayon prokuraturasına múrájat etken.

Rayondaǵı "Murodulla bobo" fermer xojalıǵı baslıǵı F.Nasrullaev bolsa ıssıxanadaǵı 1 
gektar maydanda pomidor hám 1 gektar maydandaǵı qıyarı muzlap qalıwı nátiyjesinde 
823 mln swm muǵdarında zıyan kórgen.

Fermer xojalıqları hám elektr tarmaq kárxanaları ortasında dúzilgen shartnamaǵa 
muwapıq, támiyinlewshi buyırtpashıǵa elektr energiyasın jeterli dárejede hám úzliksiz 
jetkerip beriwi lazım.

Shartnama shártleri buzılǵanlıǵı hám minnetleme talapları orınlanbaǵanlıǵı sebepli 
Kattaqwrǵon rayonı prokuraturası tárepinen usı jıldıń 23-noyabr sánesinde bul jaǵday 
boyınsha "Samarqand aymaqlıq elektr tarmaqları" fermer xojalıǵına jetkerilgen 1 mlrd 54 
mln swmlıq zıyandı óndiriw boyınsha Kattaqwrǵon rayonlararalıq ekonomikalıq sudına 
dawa arza berilgen.

Isbilermenlerdiń huqıqların qorǵaw hám olarǵa jetkerilgen zıyanlardıń óndirip beriliwi 
wálayat prokuraturası qadaǵalawına alındı.


